
I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ

Со Законот за одбрана („Службен весник на Република Македонија” бр.42/2001,   5/2003, 58/2006 и 110/2008) е утврдена потребата и можноста за испраќање на единици на Армијата на Република Македонија или нивни делови, воени старешини и цивилни лица на служба во Армијата на Република Македонија и вработени во Министерството за одбрана во мировни операции и операции за колективна одбрана предводени од НАТО и во други активности надвор од територијата на Република Македонија. 

Во рамките на усогласувањето законската регулатива во Република Македонија со стандардите во земјите членки на НАТО, а при тоа имајќи ги предвид и водејќи се од интересите на Републиката за политичко одбранбена интеграција во НАТО, политичка, економска и безбедносна интеграција во Европската унија како и во други системи за колективна безбедност, се наметнува потребата со посебен закон да се уреди  испраќањето на единици на Армијата или нивни делови, воени старешини и цивилни лица на служба во Армијата и на вработени во Министерството за одбрана и Министерството за внатрешни работи во мировни операции и операции за колективна одбрана надвор од територијата на Република Македонија. Наведеното произлегува особено од фактот што целосната професионализација на Армијата како и оспособеноста, професионалниот однос и активностите на воените старешини и цивилните лица на служба во Армијата на Република Македонија и вработените во Министерството за одбрана, овозможуваат оптимална интероператибилност и извршување на задачи при нивното учество во мировните операции и операции за колективна одбрана надвор од територијата на Република Македонија (докажани со учество во ИСАФ-Авганистан, “Слобода за Ирак”, „АЛТЕА”-Босна и Херцеговина, „УНИФИЛ”-Либан, активностите во рамките на СЕЕБРИГ и др.). 


Со цел уредување на проблематиката на обезбедување на остварувањето на посебни права на воените и цивилните лица на служба во Армијата и вработените во Министерството за одбрана, како и вработените во Министерството за внатрешни работи, упатени на учество мировни операции и операции за колективна одбрана надвор од територијата на Република Македонија, се наметнува потребата за донесување на посебен закон. Во рамките на утврдувањето на категориите на учесниците во мировните операции и операциите за колективна одбрана надвор од територијата на Република Македонија се предвидува, одредбите на предложениот закон да се однесуваат и на вработените во Министерството за внатрешни работи, кои исто така можат да бидат упатени во извршување на соодветни активности во рамките на меѓународните мисии надвор од територијата на Република Македонија.

II. ЦЕЛИ, НАЧЕЛА И ОСНОВНИ РЕШЕНИЈА


Законот чие донесување се предлага се засновува врз начелата на законитост, транспарентност и остварување на посебни-специфични права на лицата упатени во мировни операции и операции за колективна одбрана надвор од територијата на Република Македонија, како и на членовите на нивните семејства.
III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОНОТ ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

Донесувањето на Предлогот на Законот предизвикува финансиски последици врз буџетот на Република Македонија, а особено врз буџетите на Владата на Република Македонија, Министерството за одбрана, Министерството за внатрешни работи, Министерството за труд и социјална политика, Министерството за образование и наука, Министерството за финансии.
IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИН НА НИВНО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

Заради обезбедување на потребни финансиски средства за остварување на  правата утврдени со овој Закон, потребни се финансиски средства во Буџетот на Република Македонија.
ПРЕДЛОГ НА ЗАКОН

за посебните права на учесниците во мировните операции и операците за колективна одбрана надвор од територијата на Република Македонија и на членовите на нивните семејства

I. ОПШТИ ОДРЕДБИ

Член 1


Со овој закон се уредуваат посебните права на воените и цивилни лица на служба во Армијата на Република Македонија, вработените во Министерството за одбрана и Министерството за внатрешни работи, учесници во мировни операции и операции за колективна одбрана надвор од територијата на Република Македонија (во натамошниот текст: учесници во операциите) и на членовите на нивните семејства, како и условите и постапката за нивното остварување. 

Член 2

Како време поминато во операциите во смисла на член 1 на овој закон се смета времето од моментот на поаѓањето до моментот на враќањето во Република Македонија, на локација предвидена за поаѓање односно враќање. 

Член 3
Статусот и времето поминато како учесник во операциите се докажува со уверение издадено од државниот орган во кој учесникот е вработен.
Член 4

За загинати учесници во операциите во смисла на овој закон се сметаат учесници кај кои настапила смрт од моментот на поаѓањето до моментот на враќањето во Република Македонија.
Член 5

За починати учесници во операциите во смисла на овој закон се сметаат учесниците кај кои во рок од две години од денот на враќањето во Република Македонија настапила смрт како директна последица од рана или повреда, појава на болест и влошување на болест, како резултат на учеството операциите. 
Член 6

За воени инвалиди во смисла на овој закон се сметаат учесниците во операциите во кои се здобиле со рана, повреда или болест, при што настапило оштетување на организмот од најмалку 20%.

Како воен инвалид во смисла на овој закон се сметаат и учесниците во операциите чиј организам е оштетен најмалку 20% поради болест, односно влошувањето на болеста предизвикана како последица од непосредно учество во вооружени дејства во операциите.
Степенот на оштетувањето од ставовите 1 и 2 на овој член,  кое настанало кај учесникот во операциите го утврдува лекарска комисија за утврдување на воен инвалидитет.  
II. ПРАВА НА УЧЕСНИЦИТЕ 

Член 7


Времето поминато во учеството операциите, се смета како време поминато на служба во Армијата на Република Македонија, работен однос во Министерството за одбрана, односно работен однос во Министерството за внатрешни работи.

 Член 8


За време на учество во операциите, учесниците во операциите имаат право на правна помош и дипломатско-конзуларна заштита од страна на дипломатско-конзуларните претставништва на Република Македонија во земјата во која се упатени и од надлежните органи во Република Македонија. 

Член 9

За време на учество во операциите, учесниците во операциите имаат право на плата и други надоместоци согласно закон.

Член 10

Учесниците во операциите, задолжително се осигуруваат  во случај на:

- смрт, во висина од 150 просечни плати остварени во Република Македонија во месецот кога настапила смртта и

- траен инвалидитет, во висина од 200 просечни плати остварени во Република Македонија во месецот кога настапила инвалидноста.
Средствата од став 1 на овој член ги обезбедува државниот орган во кој учесникот во операциите е вработен. 
Член 11


Времето поминато во учеството во операциите на учесниците им се смета во стаж на осигурување со зголемено траење, односно секои 12 месеци се сметаат во стаж на осигурување како 18 месеци.

III. ПОСЕБНИ ПРАВА НА УЧЕСНИЦИТЕ ВО СЛУЧАЈ НА ИНВАЛИДНОСТ
Член 12
Воените инвалиди од член 6 на овој закон, се доживотно ослободени од учеството со лични средства при користење на здравствени услуги во примарна, специјалистичко-консултативна и болничка здравствена заштита во здравствените установи во Република Македонија и имаат право на надомест на патните трошоци ако се упатени да користат здравствени услуги надвор од местото на живеење.

Средствата за исплата на надоместокот од став 1 на овој член, ги обезбедува државниот орган во кој учесникот во операциите е вработен.  

Член 13

Воените инвалиди од член 6 на овој закон со инвалидност од 50% до 100% од I до VII група, кои на територијата на Република Македонија немаат во сопственост стан или куќа, ниту користат стан под закуп во сопственост на Република Македонија имаат право на добивање на стан под закуп, од становите во сопственост на Република Македонија.

Барањето за остварување на правото од став 1 на овој член се поднесува до Комисијата за решавање на станбени прашања при Владата на Република Македонија.


Закупот од став 1 на овој член e на товар на  државниот орган во кој учесниците во операциите биле вработени.

Член 14

Воените инвалиди од член 6 на овој закон имаат право на професионална рехабилитација, согласно одредбите на Законот за пензиско и инвалидско осигурување. 

Воените инвалиди од член 6 на овој закон имаат право на рехабилитација, согласно прописите за здравствено осигурување и здравствена заштита. 
Средствата за исплата на надоместокот од ставовите 1 и 2 на овој член, ги обезбедува државниот орган во кој учесниците во активностите, односно операциите се вработени.  

Член 15

Воените инвалиди од член 6 на овој закон имаат право на купување на патничко моторно возило до 1500 ccm3 во лична сопственост за семејна употреба. 

Царинските давачки и данокот на додадената вредност за возилото кое ги плаќа лицето од став 1 на овој член, ги надоместува државниот орган во кој лицето било вработено. .


Ако корисникот од став 1 на овој член го продаде или подари возилото пред истек на седум години од денот на набавката, должен е да го врати износот на царинските давачки и данокот на додадената вредност за возилото од став 2 на овој член, на органот кој ги платил истите.

По исклучок, доколку возилото е хаварисано и не е во употреба, истото може да се отуѓи, односно подари без обврска за враќање на царинските давачки и данокот на додадената вредност и пред истекот на рокот од став 3 на овој член.

Член 16
Воените инвалиди од член 6 на овој закон, во постапките пред надлежните органи за остварување на правата загарантирани со овој закон, се ослободени од плаќање на административни и судски такси.

Трошоците за административните и судските такси паѓаат на товар на  државниот орган во кој учесниците во активностите, односно операциите се вработени.  

IV.  ПРАВА НА СЕМЕЈСТВАТА  НА ЗАГИНАТИТЕ И ПОЧИНАТИТЕ УЧЕСНИЦИ 

Член 17

На семејствата на загинати и починати учесници во операциите им се утврдуваат следните права:


1. закоп и погребни трошоци;

2. надоместок за задолжително осигурување;

3. еднократен паричен надоместок;


4. вработување на еден член на семејството;

5. семејна пензија;
6. станбено згрижување;

7. права од областа на образованието; 

8. царински и даночни олеснувања;

9. ослободување од плаќање на административни и судски такси;

           10.ослободување од учество со лични средства при користење на здравствени услуги; 

           11. сместување во јавни установи за згрижување.
Под семејство на загинат учесник се сметаат: родителите, брачен другар и деца родени во брак или вон брак, посиноците, посвоените деца и децата земени на издржување (во натамошниот текст: деца).

1. Закоп и погребни трошоци

Член 18
Семејствата на загинати, односно починати учесници имаат право на закоп на учесниците со или без државни почести, во место и на локација според желбата на семејствата и надоместок за погребни трошоци.
Како надоместок за погребни трошоци од став 1 на овој член се сметаат трошоците настанати за:

- превоз на загинатиот, односно починатиот учесник од местото на настанувањето на смртта до местото на погребувањето, сандак со опрема и венец и гробно место;
-  надгробна плоча и споменик во висина од најмногу 12 просечни плати остварени во Република Македонија во последниот месец пред настапувањето на смртта, утврдени според податоците објавени од Државниот завод за статистика, односно во висина на вкупната цена на надгробната плоча и споменикот доколку е така утврдено од јавно претпријатие за погребни услуги во местото на погребувањето.

- други трошоци сторени со традиционалните верски обичаи на семејствата за време на погребувањето во висина од 10 просечни плати остварени во Република Македонија во месецот кога настапила смртта.
Трошоците од став 2 алинеите 1, 2 и 3 на овој член паѓаат на товар на државниот орган во кој учесникот во операциите  бил вработен.

2. Надоместок за задолжително осигурување
Член 19


Семејствата на загинатите, односно починатите учесници имаат право на надоместокот за задолжително осигурување, утврден во член 10 став 1 алинеја 1 од овој закон.

3. Еднократен паричен надоместок

Член 20
Семејствата на загинати, односно починати учесници имаат право на еднократен паричен надоместок за претрпени душевни болки поради смрт на блиско лице, во висина од 40 просечни плати остварени во Република Македонија во месецот кога настапила смртта. 

Барање за остварување на правото од став 1 на овој член се поднесува до Министерството за одбрана, односно Министерството за внатрешни работи.

Средствата за исплата на надоместокот од став 1 на овој член се обезбедуваат од Буџетот на Република Македонија.

4. Вработување на еден член на семејството 

Член 21
Владата на Република Македонија е должна да обезбеди вработување во државните органи, јавните претпријатија и јавните установи без јавен оглас, на еден член на семејствата на загинати, односно починати учесници, доколку ги исполнуваат општите законски услови и условите предвидени за вработување на соодветното работно место. 

Барањето за вработување, од став 1 на овој член се поднесува до Владата на Република Македонија преку државниот орган во кој учесникот бил вработен, во рок од една година од денот на  смртта на учесниците во операциите.

5. Семејна пензија
Член 22

 
Брачниот другар, децата и родителите на загинати, односно починати учесници, кога не се исполнети општите услови за стекнување право на семејна пенизја , стекнуваат право на семејна пензија според овој закон, доколку ги исполнуваат посебните услови утврдени со прописите од пензиското и инвалидското осигурување.
По исклучок од ставот 1 на овој член, брачниот другар правото на семејна пензија го стекнува без оглед на навршените години на живот, а родителите и без оглед дали се издржувано лице од загинатиот, односно починатиот учесник.
         
Висината на семејната пензија од ставот еден на овој член, се определува во проценти од основата што ја сочинува последната исплатена плата која загинатиот, односно починатиот учесник ја остварил во месецот пред упатувањето во активностите, и тоа 100% за еден или повеќе членови на семејството, но не повеќе од висината на највисокиот износ на пензија согласно со Законот за пензиското и инвалидското осигурување.

         
Пензијата од ставот 2 на овој член се усогласува со процент со кој се усогласуваат пензиите остварени согласно Законот за пензиското и инвалидското осигурување.
Член 23

Брачните другари, децата и родителите на загинати, односно починати учесници, кои оствариле право на пензија според прописите за пензиското и инвалидското осигурување, имаат право на семејна пензија според овој закон доколку е тоа за нив поповолно.
Член 24


Правото на семејна пензија во смисла на овој закон не може да го оствари, односно престанува да го користи брачниот другар доколку склучи нов брак.

На корисник на семејна пензија од членовите 22 и 23 на овој закон, додека е во работен однос или врши самостојна дејност во Република Македонија или странство, му се запира исплатата на пензијата
Член 25


Правото на семејна пензија од членовите 22 и 23 на овој закон, се остварува во Фондот за пензиско и инвалидско осигурување на Македонија.


Средствата за остварување на правото на семејна пензија според овој закон се обезбедуваат од Буџетот на Република Македонија.

6. Станбено згрижување

Член 26

Членовите на семејствата кои живееле во заедничко домаќинство со загинатите, односно починатите учесници и кои на територијата на Република Македонија немаат во сопственост стан или куќа, ниту користат под закуп стан во сопственост на Република Македонија имаат право на станбено згрижување. 

Правото од став 1 на овој член не може да го користи секој член на семејството поединечно.

Член 27


Правото на станбено згрижување на членовите на семејството од член 26 на овој закон, се остварува со добивање на стан во сопственост со соодветна станбена површина и тоа:
· 40 м2 за самец,

· 50 м2 за двочлено семејство,

· 65м2 за тричлено семејство,

· 75 м2 за четиричлено семејство,

· 90м2 за петочлено семејство и

· дополнителни 10 м2 за секој нареден член на семејство над пет члена.
Барањето за добивање на стан во сопственост се поднесува до Комисијата за решавање на станбени прашања при Владата на Република Македонија.
Член 28

Приоритет во остварувањето на правото на станбено згрижување на членовите на семејствата на учесниците во операциите се остварува согласно прописите за наследување, на начин што членовите на семејството од ист наследен ред го остваруваат правото врз основа на меѓусебен договор при што ова право може да го користи само еден член на семејството.

Станот од член 27 на овој закон, го добиваат во сопственост брачниот другар, односно децата на загинатиот, односно починатиот учесник во операциите или нивниот законски старател до стекнување на полнолетство на децата.

Децата на загинатите, односно починатите учесници во операциите, доколку живееле во заедница со загинатото лице и не им е решено станбеното прашање, а немаат живи родители добиваат стан во сопственост.

Децата на загинатите, односно починатите учесници во операциите од став 3 на овој член имаат право на добивање на само еден стан. 
Родителите на загинатиот, односно починатиот учесник во операциите со кои живеело загинатото, односно починатото лице, а кои немаат стан во сопственост, добиваат стан во сопственост доколку лицето нема засновано брачна заедница, односно нема деца.
Заедничко живеалиште со загинатото, односно починатото лице родителите го докажуваат со лична карта.

Барањето за добивање на стан се поднесува до Комисијата за решавање на станбени прашања при Владата на Република Македонија.

Член 29
По исклучок, доколку нема можности за остварување на правото од член 28 став 5 од овој закон, на родителите на загинатиот, односно починатиот учесник во операциите, кои на територијата на Република Македонија немаат во сопственост стан или куќа, ниту користат под закуп стан во сопственост на Република Македонија може да им се додели стан од становите во сопственост на Република Македонија на користење под закуп, до неговата смрт без право на откуп. 

Закупот од став 1 на овој член е на товар на државниот орган во кој лицето било вработено.
Член 30
Начинот на остварувањето на правата од член 26 до член 29 од овој закон, со акт го утврдува Владата на Република Македонија.
7. Права од областа на образованието 

Член 31
Децата на загинатите, односно починатите учесници имаат право да се запишат во јавни средни училишта, по нивен избор, со право на упис надвор од квотата утврдена со конкурсот за запишување на ученици во прва година во јавните средни училишта, доколку ги исполнуваат минимум условите утврдени во конкурсот.

Децата на загинатите, односно починатите учесници  имаат право на упис на јавните високообразовни установи без плаќање на партиципација за редовно студирање на прв циклус на студии, надвор од квотата утврдена со конкурсот за запишување на студенти во прва година на студии под услов да ги исполнат минимум условите утврдени со конкурсот за запишување на јавната високообразовна установа.

Член 32 

Децата на загинатите, односно починатите учесници имаат право на стипендија за редовно школување во јавните средни училишта и право на стипендија за редовно студирање на јавните високообразовни установи во Република Македонија, под услови и начин утврдени од страна на Министерството за образование и наука.

Средствата од став 1 на овој член ги обезбедува Министерството за образование и наука.

Децата на загинатите, односно починатите учесници го губат правото на право на стипендија за редовно школување во јавните средни училишта доколку го изгубат статусот на редовен ученик.

Децата на загинатите, односно починатите учесници го губат правото на право на стипендија за редовно студирање на јавните високо образовни установи, доколку не ги исполнат условите утврдени со правилата за студирање и статутот на високообразовната установа.

Член 33
Децата на загинатите, односно починатите учесници имаат право на сместување во ученички дом, дом семејство, односно студентски домови без плаќање на партиципација.

Средствата од став 1 на овој член ги обезбедува Министерство за образование и наука.

Децата на загинатите, односно починатите учесници го губат правото на сместување во ученички дом, дом семејство доколку го изгубат статусот на редовен ученик. 

Децата на загинатите, односно починатите учесници го губат правото на сместување во студентски дом, доколку не ги исполнат условите утврдени со правилата за студирање и статутот на високообразовната установа.
8. Царински и даночни олеснувања

Член 34 

Полнолетни членови на семејствата на загинати, односно починати учесници во операциите, имаат право на купување на патничко моторно возило до 1500 ccm3 во лична сопственост за семејна употреба. 
Царинските давачки и данокот на додадената вредност за возилото кое ги плаќаат лицата од став 1 на овој член, ги надоместува државниот орган во кој учесникот во активностите, односно операциите бил вработен.

Правото од став 1 на овој член, може да се оствари во рок од две години од моментот на настапувањето на смртта на учесникот во операциите.


Правото од став 1 на овој член, може да го оствари само еден член на семејството еднократно.


Доколку родителите на загинатиите, односно починатите учесници во операциите се разведени, правото од став 1 на овој член го има родителот кој со загинатиот, односно починатиот учесник живеел во заедничко домаќинство.


Ако корисникот од став 1 на овој член го продаде или подари возилото пред истек на седум години од денот на набавката, должен е да го врати износот на царинските давачки и данокот на додадената вредност за возилото од став 2 на овој член, на органот кој ги платил истите.

По исклучок, доколку возилото е хаварисано и не е во употреба, истото може да се отуѓи, односно подари без обврска за враќање на царинските давачки и данокот на додадената вредност и пред истекот на рокот од став 3 на овој член.


Во случај на смрт на лицето од став 1 на овој член пред истекот на седум години од денот на набавката на возилото, законските наследници можат да го продадат возилото кое го наследиле, без плаќање на царински давачки и данок на додадена вредност.

9. Ослободување од плаќање на административни и судски такси

Член 35
Членовите на семејствата на загинати, односно починати учесници во операциите, во постапките пред надлежните органи за остварување на правата загарантирани со овој закон, се ослободени од плаќање на административни и судски такси.  
10. Ослободување од учество со лични средства при користење на здравствени услуги 

Член 36
Семејствата на загинати, односно починати учесници во операциите имаат право на ослободување од учество со лични средства при користење на здравствени услуги во примарната, специјалистичко-консултативната и болничка здравствена заштита во здравствените установи во Република Македонија во согласност со законот кој го уредува здравственото осигурување. 

Правото од став 1 на овој член, родителите  го остваруваат доживотно, брачниот другар до губење на статусот вдовец/вдовица, а децата до наполнување на 26 години живот.

Средствата од став 1 на овој член ги обезбедува државниот орган во кој учесникот во операциите бил вработен.

11. Сместување во јавни установи за згрижување
Член 37

Родителите, односно брачните другари на загинати односно починати учесници во операциите имаат предност при сместување во јавни установи за згрижување без плаќање на партиципација.

Средствата од став 1 на овој член ги обезбедува државниот орган во кој учесникот во операциите бил вработен.

V. ПРЕОДНИ И ЗАВРШНИ ОДРЕДБИ

Член 38

Одредбите на овој закон се однесуваат и на семејствата на учесниците во операциите, загинати пред денот на влегување во сила на овој закон.
Член 39

Подзаконскиот акт од член 30 од овој закон Владата на Република Македонија ќе се донесе во рок од 90 дена од денот на влегување во сила на овој закон.

Член 40

Овој закон влегува во сила осмиот ден од денот на објавувањето во „Службен весник на Република Македонија”.

О Б Р А З Л О Ж Е Н И Е
на Предлогот на Законот за посебните права на учесниците во мировните операции и операците за колективна одбрана надвор од територијата на                       Република Македонија и на членовите на нивните семејства

I. ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГ ЗАКОНОТ

Со Законот за посебните права на учесниците мировните операции и операците за колективна одбрана надвор од територијата на Република Македонија и на членовите на нивните семејства, се уредува проблематиката на обезбедувањето на остварувањето на правата на воените и цивилни лица на служба во Армијата на Република Македонија, вработените во Министерството за одбрана и во Министерството за внатрешни работи, учесници во мировни операции и операции за колективна одбрана надвор од територијата на Република Македонија и на членовите на нивните семејства.
II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ


Законот што се предлага има 40 члена.


Со членот 1 се предлага уредувањето на проблематиката која се однесува на посебните права на воените и цивилни лица на служба во Армијата на Република Македонија, вработените во Министерството за одбрана и Министерството за внатрешни работи, учесници мировни операции и операции за колективна одбрана надвор од територијата на Република Македонија и на членовите на нивните семејства, како и условите и постапката за нивното остварување


 Со одредбите членовите 2 до 6 се утврдуваат категориите кои се однесуваат на времето поминато во операциите, учесниците, како и категориите на загинати, починати и инвалиди како последица од учеството во мировните операции и во операции за колективна одбрана.


Со одредбите на членовите 7 до 11 се утврдуваат правата на учесниците, кои се однесуваат на сметањето на времето поминато во учество (член 7) како време поминато на служба во Армијата, работен однос во Министерството за одбрана, односно Министерството за внатрешни работи, правото на правна помош и дипломатско-конзуларна заштита од страна на дипломатско-конзуларните претставништва на Република Македонија во земјата во која се упатени и од надлежните органи во Република Македонија (член 8), право на надомест на плата и други надоместоци согласно закон (член 9), задолжително осигурување  во случај на смрт и траен инвалидитет (член 10), како и сметање во стаж на осигурување со двојно траење (член 11).

Со одредбите од член 12 до 16 се утврдуваат посебните права на учесниците во случај на инвалидитет, кои се однесуват на ослободување од учеството со лични средства при користење на здравствени услуги (член 12), добивање на стан под закуп од становите во сопственост на Република Македонија за категоријата на воени инвалиди (член 13), професионална рехабилитација (член 14), ослободување од царински давачки при купување на моторно возило (член 15) и ослободување од плаќање на административни и судски такси пред надлежните органи при остварување на правата загарантирани со овој закон (член 16). 
Со одредбите на членовите 17 до 36 се утврдуваат правата на семејствата загинатите, односно починатите учесниците (член 17), а конкретно: закоп и погребни трошоци (член 18), надоместок за задолжително осигурување (член 19),  

еднократен паричен надоместок (член 20), вработување на еден член на семејството (член 21), семејна пензија (член 22 до 25), станбено згрижување (член 26 до 30) права од областа на образованието (член 31 до 33),  царински и даночни олеснувања (член 34), ослободување од плаќање на административни и судски такси (член 35), ослободување од учество со лични средства при користење на здравствени услуги (член 36) и сместување во јавни установи за згрижување (член 37).

Со членот 38 се предвидува, одредбите на овој закон да се однесуваат и на семејствата на учесниците во операциите, загинати пред денот на влегување во сила на овој закон.

Со членот 39 се утврдува временски рок од 90 дена од денот на влегувањето во сила на овој закон, Владата на Република Македонија да донесе соодветен подзаконски акт со кој ќе се утврди начинот на остварувањето на правото на станбеното згрижување на членовите на семејството на загинатите, односно починатите учесници.

Со членот 40 се утврдува времето на влегување во сила на овој закон по неговото објавување во „Службен весник на Република Македонија”.

III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА
Одредбите на предложениот Закон предвидуваат материјално обезбедување и социјална сигурност на учесниците во мировните операции во случај на инвалидитет настанат како последица од учеството во мировните операции, како и на членовите на нивните семејства во случај на загинување, односно починување на учесник во операциите, што ќе предизвика финансиски последици врз буџетот на Република Македонија, а особено врз буџетите на Владата на Република Македонија, Министерството за одбрана, Министерството за внатрешни работи, Министерството за труд и социјална политика, Министерството за образование и наука, Министерството за финансии.
[image: image2.png]OBPA3EIl 3A ITIPOIIEHKA HA PUCKAJTHWTE HMILTAKALINI
HA OPEUIOT IPOOMCHTE U OIIITUTE AKTA AOCTABEHH
IO BJIATATA HA PENNYBIUKA MAKEAOHUJA
3A HUBHO YCBOJYBAILE

1. Hasus ma npejrorotT: IIpemior Ha 3akoH
3a oceGHUTE NIPaBa HA BOCHHTE M IABLIHHTE
nuna Ha cayxGa Bo ApMujaTa Ha PemyGnnka
Maxkeponnja, BpabGoTcHHTe BO  MuHmc-
TEPCTBOTO 3a Of6paHa, MHHHCTEPCTBOTO 32
BHATPCINHM paGoOTH M BO JPYrUTe APKaBHH
OpITaHy, YICCHALM BO BEKOGOBHM AKTHBHOCTH
¥ ofyka M BO XyMaHATapHM H, MHPOBHH
onepana M . OmepamMHM 3a KOJEKTUBHA
oxfpasa Hagpop ONf TEpUTOpHjaTa Ha
Penry6mixa MakefoHHja H Ha WICHOBATE Ha
HUBHHTE CEMEjCTBa

2. MunKMCTepCcTBO 32 ofGpana

3. Ien ma npeguoror: VYpenyBame Ha
noceGHUTE MpaBa HA HA BOCHATE M IUBIIHUTE
juna Ha cryx6a Bo Apmujara Ha Pemybnaka
Makegonrja, BpaGoTeHnTe BO  Munmc-
TepcTBOTO 3a oxbpaHa, MuHHCTEpCTBOTO 32
BHATpEHIHH pabGOTH B BO JAPYIHTE RpXKaBHH
OpITaHH, YYECHHIH BO BEXKOOBHH aKTHBHOCTH
u o0yka H BO XyMaHWTapHH M MHPOBHH
oHmEpalHM M ONcpanud 32 KOJNEKTHBHA
ogfpana HagBOp OHN TepUTOpHjaTa Ha
Peny6muka MakefoHHja 33 KOH OMIyKa
noHecyBa Brianata Ha PM oxHocno CoGpanmero
Ha PM ¥ Ha WISHOBHTe Ha HUBHUTE CEMEjCTBa

4. Bug aa nmpepror: ITpemnor na 3axon

5. KOHT2KT NHue H 3Bae:

6. KonrakT Tenedpon 328 2121

Bnaganka Kyxap- PakoBoguren Ha CexTop 3a 3282212
[EpPCOHANHH H HPaBHY PaboTH 1
Cracoja amjanockn-PakoBogATEN Ha
Cexrop 3a ¢pHHAHCHH
7. AKTHBHOCT:
() ITpepacnpenen6a (1a

8. Bup Ba 6apame: () Perynarmpa o () Hosa mporpama

Bpcka co EY

() Bpyra sosa
perynarusa

() 3ronemypame/HamManyBame () CHojyBarbe Ha JBe AER
HA IOCTOeYKa IporpaMa

noseke MporpaMa

cpejcTBa) moMery [Be MpOrpaMe

9. Ilen Ba GapameTo/ IPEIOKEHATA AKTHBEOCT: PasrienyBame H yCROjyBambe Ha 3aKOHOT 3a OCTABYBAK:C

ua Cobpanmue 3a A0HECYBaH:¢ HAa HCTHOT

10. Bpcka co BragpnaTa nporpama:

11, ®uckaIBR AMILUTHKAININ:

(unjanu fenapn)

Texon.ron Bropa rop Tperarox Yereprarox

2009 2010 2011

A BKynHH TPOIIONH 3a HPENJIOrOT

IInaru 0,00 0,00 0,00 0,00
CTOKHM H yCIyrH 0,00 0,00 0,00 0,00
Kanuran 0,00 0,00 0,00 0,00
Tpancdepr 8.391,00 0,00 0,00 0,00
BkynHO 0,00 0,00 0,00 0,00
B.Opo6peHu cpenicTBa 3a NPEAIoroT

IInati 0,00 0,00 0,0 0,00
CTOKH U yCIYTH 0,00 0,00 0,00 0,00
Kanuran 0,00 0,00 0,00 0,00
Tpanchepu 8.391,00 0,00 0,00 0,00
Bkynao 0,00 0,00 0,00 0,00

1. Pacionoxusu cpefcTsa off npenesame (O
APYTH aKTHBHOCTH WIIH IIPOTPAMH BO OpraHoT)
IMnaru
CTOKY ¥ yeryru
Kanuran
Tpanchepu
Bgynxo

0,00
0,00

EHero wummimkanuu Ha cpepcrBata Ha
opranot (II-)

HnaTu

Croxu u yenyrn

Kamaran

Bxymno

0,00

0,00

0,00

. 3ronieMypame/HaMallyBaib¢ Ha IPAXOANTE

T. TonosHNTeNRY H3BOPH Ha tunancHpame
HIH CHORENIyBalbe Ha TPOIMONUTE

Hssop:_

12. Hero sronemysame/gamanypame aa
GpojoT Ha BPAGOTEHH BO BPCKA CO NPENIIOTOT

13. Kaxen rapanmus, 3aeMy win (pyra
BHCTHHCKH YUIH MOXHH 06GBpCKE Ke
nponsiesar 3a Brnapara (a2 kou He ce
HaBexenn Bo To4ka 11 A no 11D

14. Ao oBa npercrasyea Gapame 3a
JIOMOJIHATENHH CPEJICTER BO TEKOBHATA
(huckaIAa roguAa WA HAXBOP OJ HOPMAIEHOT
| BHKIyC BA MOAIOTBYBAMmE HA GY)eToT, Najre
oGpasnoxenne

15. lara na 3agpmysasme Ha NponenKaTa

03. 03.2009 rog.

16. [laTa Ha nogHecyBamke HA AHAIAZATA KO
Munucrepcrsoro 3a (uaancun 3a Jo6HBAEE

MHUCHCHHe:

17. lara ga po6usame na ogrosop o
Mpunucrepcrsoro 3a gunancuu;

18. Hsmenn moGapanu ox MEHBCTEPCTEOTO 32
MHAHCHUA:

19. OnroBop Ha MHUBHCTEPCTBOTO-IPEAIAray:

20. OpxroBop ox Munncrepcreoro 3a
HHAHCUH;

21. Jamm MucieseTo na Mnmxcrepc*mo’ro 3a
¢humanCHY € Jafxeno BO npuwior:

22. OpoGpeno/Nara

/ /
IToTnuc Ha ApxaBeH
ceKpeTap HIH RUPEKTOp
Ha Opra"

AcH /Mecen/rd

MHHUCTEPOT

neH/Mecew/rop





[image: image4.png]OBPA3JIOXKEHHE 3A TPOINOIY KOX ' CHOCH MO:

Wiren 10 — ocurypyBame
3a cMpT 150 npoceunu Heto mIarTH, 3a janyapu 2008 roa. = 15.555

150 x 15.555 nenapn =2.333.250 gesapu (matero 3.000.000 aenapwm )
Wnen 20 — npeTpuern aymesHy 60axn — 40 NPOCEYHH HETO IUIATH 32 CEMEjCTBO
40x 15.555 = 622.200 JieHapH x 11 = 6.844.200 nenapu

Ynen 34 — ocnoGonysame ox miakamwe 3a JI[B, akuusa 1 mapupa 3a Koau xo 1500 merpu

Ky6nn
- Akimza = 15.000 neHapy maylianso 3a eIHO BO3WIO
-JB 18 %

- napuHa 2 % ( 3a Bosuna ox Esporicka Vauja )

- mpoceyHa uHo nena 10.000 EVP
10.000 x 2 % Ilapusa =200 Eyp + 10.000 = 10.200 x 18 % JIJIB = 1.836 EVP

200 +1.836 =2.036 EVP x 61,7 = 125.621 nenapu + 15.000 men. Axuusa = 140.621 nenap

140.621 nenap x 11 = 1.546.831 genapu

6.844.200 + 1.546.831 = 8.391.031 nemapu

Tpomoumre 3a Nperpresn AymeBHH GOAKH MOPagu CMPT HA GIIHMCKO JHLe ¥ UAPHHCKH R AAHOYHY
oJecHyBama 33 Ha0aBKa Ha KoJa ce mpecMeranu 32 11 GaMBIHM 32 XEIHMKONTEPCKATA Hecpeka
Koja ce cayuu Bo janyapu 2008 rogana. Cpeacrsata o usnoc ox 8.391.000 aenapu ce oGesbenenn
B0 Byueror aa MO 32 2009 roguna, Ha cMerxa 637, Ha moTnporpama 10-AxmMuHnCTpanuja, Ha

KareropHja 46 — Cy6senuuu u Tpanchepu.

TpowonuuTe 3a ceMejHA NMeH3Hja, cTaHOEHO 3rpIXKyBathe, 06pazoBaHue Tpefa Xa U HpecMeTaat
APYTH APXKABHH HHCTHTYIHH.

TpomounTe Kou Tpea aa ru cHocH MHHMCTEPCTBOTO 32 0f0paHa 32 CJIyvaHTe NPEIBHACHH BO
IIpeasior Ha 3aKOHOT KOH MOKe A €€ CAYYAT BO MAHHHA He CMe BO COCTO0j6a Aa M HpeABHANME.

CpeacTrara ke ru o6esbeaume Bo Byygeror Ha MO Bo MOMEHMTOT Ha HACTAHOT, ¢0 NPEHAMEHH HA
CPeACTBA OX OApeAcHM CTRBKH COTJIacHO 3aKOROT 3a GylleTHTe B 3aKOHOT 3a H3BPUIYBamep Ha

Byneror.

.Opye Huxonos 66, 1000 Cxonje, men: 328-22-12, paxc: 316-64-64, http://www.morm.gov.mk























